
2007 ᐱᖓᓐᓇᕐᒥᐅᑦ ᓯᕗᓕᖅᑏᑦ ᑲᑎᒪᓂᖏᑦ

ᐃᖃᓗᐃᑦ, ᔪᓚᐃ 6, 2007 - ᐱᖓᓐᓇᕐᒥᐅᑦ ᓯᕗᓕᖅᑏᑦ ᑲᑎᒪᓂᖃᓚᐅᖅᑐᑦ 
ᑲᓇᓐᓇᒦᓐᓂᖅᐹᒥ ᐊᖏᔪᖅᑳᖃᕐᕕᖓᓂ 7 ᐊᕕᑦᑐᖅᓯᒪᕕᐅᔪᑦ ᒪᕐᕉᓐᓂ ᐅᓪᓗᖅᑐᓂᖅᐹᖏᓐᓂ 
ᐅᑭᐅᖅᑕᖅᑐᒥ ᑲᑎᒪᔾᔪᑎᖃᕆᐊᖅᑐᖅᑐᑎᒃ ᐊᔾᔨᐅᙱ ᑦᑐᓂᒃ ᐊᑦᓱᕈᕐᓇᕈᑎᐅᔪᓂᒃ ᒥᑭᓂᖅᓴᐅᔪᓂ 
ᐅᖓᓯᒌᑦᑐᑎᓂᓪᓗ, ᓄᓇᖃᖅᑳᖅᑐᒥᓃᑦ ᓄᓇᓕᖏᓐᓂ ᑲᓇᑕᐅᑉ ᐱᖓᓐᓇᖓᓂ 
ᐅᑭᐅᖅᑕᖅᑐᖓᓂᓗ.

ᓂᐅᕐᕈᓯᒪᑎᓪᓗᒋᑦ ᓄᓇᕗᒻᒧᑦ, ᓯᕗᓕᖅᑏᑦ ᑲᑎᖃᑎᖃᕈᓐᓇᓚᐅᖅᑐᑦ ᐊᐅᓚᑦᓯᔩᑦ ᑲᑎᒪᔨᖏᓐᓂᒃ 
ᓄᓇᕗᑦ ᑐᙵ ᕕᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔪᑦ ᐃᓄᓐᓂᒃ ᐃᓚᒋᔭᐅᖃᑕᐅᔪᓂᒃ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖓᓄᑦ. ᓯᕗᓕᖅᑏᑦ ᓂᐅᕐᕈᓚᐅᕐᒥᔪᑦ ᕿᑭᖅᑖᓗᒻᒥ 
ᓄᓇᓕᖓᓄᑦ ᐸᖕᓂᖅᑑᒧᑦ ᖃᐅᔨᒋᐊᖅᑐᑎᒃ ᐱᕕᖃᕈᑕᐅᒍᓐᓇᖅᑐᓂᒃ 
ᐊᑦᓱᕈᕐᓇᖅᑑᒃᑰᕈᑎᒋᕙᑦᑕᖏᓐᓂᓪᓗ ᒥᑭᔫᑎᑦ ᓄᓇᓖᑦ ᐅᑭᐅᖅᑕᖅᑐᒥ ᓇᒻᒥᓂᕐᓗ ᑕᑯᒋᐊᖅᑐᑎᒃ 
ᑲᔾᔮᓇᖅᑐᒻᒪᕆᐊᓗᒻᒥᒃ ᓄᓇᖓᓐᓂᒃ ᐊᑭᑦᓯᐊᖓᓃᑦᑐᒥᒃ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᑕ.

ᐅᑭᐅᖅᑕᖅᑐᒥ ᑕᑯᓐᓇᙳᐊᖅᑕᑦ

ᐱᖓᓐᓇᕐᒥᐅᑦ ᓯᕗᓕᖅᑏᑦ ᐅᖃᐅᓯᖃᓚᐅᖅᑐᑦ ᐅᑭᐅᖅᑕᖅᑐᒥ ᑕᑯᓐᓇᙳᐊᖅᑕᑦ: 
ᓴᙱ ᓂᖅᓴᕈᕐᓗᓂ ᐅᑭᐅᖅᑕᖅᑐᖅ ᐱᐅᓂᖅᓴᐅᓕᕐᓗᓂ ᑲᓇᑕ - ᓯᕗᓪᓕᖅᐹᖑᓪᓗᓂ 
ᐅᑭᐅᖅᑕᖅᑐᒥᐅᓄᑦ ᐋᖅᑭᑦᓱᖅᑕᐅᓯᒪᔪᖅ ᐱᔾᔪᑎᖃᖅᑐᓂ ᐅᑭᐅᖅᑕᖅᑐᒥᒃ ᓴᖅᑭᖅᑕᐅᓚᐅᖅᑐᓂᓗ 
ᐅᑭᐅᖅᑕᖅᑐᒥᐅᑦ ᓯᕗᓕᖅᑎᖏᓐᓄᑦ ᒪᐃ 2007.

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᐃᑲᔪᖅᑐᐃᔪᑦ ᐊᕕᑦᑐᖅᓯᒪᕕᐅᔪᓂᒃ ᐱᒐᓱᐊᖅᑎᓪᓗᒋᑦ 
ᓯᕗᓪᓕᐅᔾᔭᐅᖁᔭᖏᓐᓂᒃ ᐅᑭᐅᖅᑕᖅᑐᒥ ᑕᑯᓐᓇᙳᐊᖅᑕᑦ: ᓴᖅᑭᔮᖅᑎᑦᓯᒋᐊᕐᓂᕐᒧᑦ 
ᐅᑭᐅᖅᑕᖅᑐᒥ ᑲᓇᑕ ᓇᒻᒥᓂᖃᕐᓂᕋᕐᓂᖓ ᒪᑭᑕᑦᓯᐊᑎᑦᓯᓂᒃᑯᑦ ᐅᑭᐅᖅᑕᖅᑐᒥ ᓄᓇᓕᖏᓐᓂᒃ; 
ᐸᕐᓇᐅᑎᖃᕐᓂᖅ ᑮᓇᐅᔭᖃᖅᑎᑦᓯᓂᕐᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ; 
ᐊᒻᒪᓗ, ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᐅᑭᐅᖅᑕᖅᑐᒥᐅᑦ ᓂᐱᖃᖃᑕᐅᒋᐊᖃᕐᓂᖏᓐᓂᒃ ᑲᓇᑕᐅᑉ 
ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐱᓕᕆᐊᕆᕙᓪᓕᐊᔭᖏᓐᓄᑦ.

ᐅᑭᐅᖅᑕᖅᑐᒥᐊᐅᓚᑦᓯᒍᓐᓇᓂᕐᒧᑦ ᓴᙱ ᓂᕐᓂᒃ ᑎᒍᓯᕙᓪᓕᐊᓂᖅ

ᐊᕕᑦᑐᖅᓯᒪᕕᐅᔪᑦ, ᑕᐃᒫᑦᓴᐃᓐᓇᖅ ᖃᓪᓗᓈᓂ ᐊᕕᑦᑐᖅᓯᒪᕕᐅᔪᑎᑐᑦ, ᐊᐅᓚᑦᓯᒍᓐᓇᕆᐊᓖᑦ 
ᐱᔾᔪᑎᖏᓐᓂᒃ ᖃᓄᑎᒋᓗ ᐊᐅᓚᑕᐅᓂᐊᕐᓂᖏᓐᓂᒃ ᓄᓇᒦᖔᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ 
ᐱᕚᓪᓕᕈᑎᖃᕐᓂᖅᐹᖑᒋᐊᓖᑦ ᐅᔭᕋᕐᓂᐊᖅᑐᓕᕆᓂᕈᔪᒻᒥᒃ. ᓯᕗᓕᖅᑏᑦ ᐊᖏᖃᑎᒌᓚᐅᖅᑐᑦ 
ᐱᓕᕆᐊᖃᖅᐸᓪᓕᐊᓂᖅ ᖃᑭᕙᓪᓕᐊᒍᑎᖃᕐᓂᕐᒧᑦ, ᒪᑭᑕᑦᓯᐊᖏᓐᓇᖅᑎᑦᓯᓂᕐᒧᑦ, ᐊᒻᒪᓗ 
ᓴᐳᔾᔨᓯᒪᓂᕐᒧᑦ ᐅᑭᐅᖅᑕᖅᑐᒥᒃ ᐊᑲᐅᓂᖅᐹᖑᒍᑕᐅᒋᐊᓂᒃ ᑲᓇᑕᓕᒫᒧᑦ.



2

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᓱᓕᔪᖅᓴᖅᑐᑦᒐᕙᒪᑐᖃᒃᑯᑦ ᐱᔾᔪᑎᑦᓴᖅᑖᖅᑎᑦᓯᓛᕐᓂᖏᓐᓂᒃ 
ᐊᐅᓚᑦᓯᒍᓐᓇᓂᕐᒧᑦ ᓴᙱ ᓂᕐᓂᒃ ᑎᒍᓯᕙᓪᓕᐊᓂᕐᒧᑦ ᐊᔩᕈᑎᑦᓴᖏᓐᓂᒃ ᓄᓇᕗᒻᒧᑦ ᐅᑭᐊᑦᓵᖅ 
ᐱᔭᕇᖅᑕᐅᓗᓂᓗ ᓴᙱ ᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎ ᐊᕐᕌᒎᒃ 
ᒪᕐᕉᒃ ᑐᖔᓂ. ᓄᓇᑦᓯᐊᕐᒥᐅᑦ ᐱᒐᓱᐊᖅᓯᒪᒻᒪᑕ ᓴᙱ ᓂᕐᓂᒃ ᐊᐅᓚᑦᓯᒍᓐᓇᓂᕐᒧᑦ ᐊᕐᕌᒍᓂᒃ 
ᐊᕙᑎᓂᒃ ᐊᒻᒪᓗ ᓈᒻᒪᑦᓯᒻᒪᑦ ᕿᓚᒥᑦᓴᐅᑎᒋᒃᑯᑦ ᐱᔭᕇᖅᑕᐅᒋᐊᖃᕐᓂᖓ ᑐᑭᖓᒍᑦ 
ᐊᖏᖃᑎᒌᒍᑎᒥᒃ.

ᐊᐅᓚᑦᓯᒍᓐᓇᓂᕐᒧᑦ ᓴᙱ ᓂᕐᓂᒃ ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑏᑦ ᐃᓚᒋᓕᐅᔾᔨᓯᒪᒋᐊᓖᑦ 
ᓄᑦᑎᖅᑕᐅᒋᐊᖃᕐᓂᖏᓐᓂᒃ ᓴᙱ ᓂᐅᔪᑦ ᐅᑭᐅᖅᑕᖅᑐᒥ ᓄᓇᖏᓐᓄᑦ, ᐃᒪᖏᓐᓄᑦ 
ᓄᓇᒦᖔᖅᑐᓄᓪᓗ, ᐃᓚᒋᓕᐅᑎᓗᒋᑦ ᓈᒻᒪᓈᖅᑐᓂᒃ ᓂᖏᖅᑕᖃᑦᑕᕋᔭᕐᓂᖅ ᓄᓇᒦᖔᖅᑐᓂᒃ 
ᑮᓇᐅᔭᓕᐅᕈᑕᐅᔪᓂᒃ.ᓴᙱ ᓂᖅᑖᕐᓂᖅ ᐊᐅᓚᑦᓯᒍᓐᓇᓂᕐᒧᑦ ᐊᓪᓗᕆᐊᕈᑎᓪᓚᕆᐅᒐᔭᖅᑐᖅ 
ᐊᖏᔪᖅᑳᕐᔪᐊᑉ ᐱᒋᐊᖅᑎᓯᒪᔭᖓᓄᑦ ᐃᓕᓴᖅᓯᓯᒪᓂᕐᒧᑦ ᐱᒻᒪᕆᐅᓂᖓᓂᒃ ᐅᑭᐅᖅᑕᖅᑐᖅ 
ᑲᓇᑕᒥ.

ᐋᖅᑭᑦᓱᐃᕙᓪᓕᐊᓂᖅ ᒪᑭᑕᑦᓯᐊᖏᓐᓇᖅᑐᓂᒃ ᓄᓇᓕᓐᓂᒃ

ᒪᑭᑕᑦᓯᐊᖏᓐᓇᖅᑎᑕᐅᓂᖏᑦ ᓄᓇᓖᑦ

ᐱᖓᓇᕐᒥᐅᑦ ᓯᕗᓕᖅᑎᖏᑦ ᐅᖃᐅᓯᖃᓚᐅᖅᑐᑦ ᐃᓱᒫᓘᑕᐅᔪᓂᒃ ᐊᑦᓱᕈᕐᓇᕈᑕᐅᔪᓂᓪᓗ 
ᒥᑭᓐᓂᖅᓴᐅᔪᓄᑦ, ᐅᖓᓯᑦᑐᒦᓐᓂᖅᓴᐅᔪᓄᓪᓗ ᓄᓇᖃᖅᑳᖅᑐᒥᓃᑦᓄᓇᓕᖏᓐᓄᑦ ᐱᖓᓐᓇᖓᓂ 
ᐅᑭᐅᖅᑕᖅᑐᖓᓂᓗ ᑲᓇᑕᐅᑉ. ᐃᓕᓴᖅᓯᓚᐅᖅᑐᑦ ᓴᙱ ᓂᖃᑦᓯᐊᕈᓐᓇᕐᖓᑕ ᑕᒪᒃᑯᐊ 
ᐊᔾᔨᐅᙱ ᑦᑐᑦ ᓄᓇᓖᑦ ᐱᕚᓪᓕᕈᑕᐅᒐᔭᕐᓂᖓᓂᒃ ᑲᓇᑕᒧᑦ ᑮᓇᐅᔭᓕᐅᕈᓐᓇᓂᕐᒧᑦ, 
ᐃᓅᓯᓕᕆᓂᕐᒧᑦ, ᐃᓕᖅᑯᓯᓕᕆᓂᒃᑯᑦ, ᐊᕙᑎᓕᕆᓂᒃᑯᓪᓗ.

ᑲᓇᑕᐅᑉ ᐱᕕᑐᔪᒻᒪᕆᐅᓂᖓᓄᑦ ᓄᓇᖓ ᐊᒥᓱᓄᑦ ᒥᑭᓂᖅᓴᐅᔪᓄᑦ, ᐅᖓᓯᓐᓂᖅᓴᐅᔪᓄᓪᓗ
ᓄᓇᖃᖅᑳᖅᑐᒥᓃᓪᓗ ᓄᓇᓕᖏᓐᓄᑦ ᐱᖓᓐᓇᖓᓂ ᐅᑭᐅᖅᑕᖅᑐᖓᓂᓗ ᑲᓇᑕᐅᑉ 
ᓈᒻᒪᙱ ᓗᐊᖅᓯᒪᒻᒪᑕ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓂᒃ ᑲᓲᒪᑎᑕᐅᓕᕐᓗᑎᒃ ᐊᕕᑦᑐᖅᓯᒪᕕᐅᔪᓂ 
ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ, ᐱᓕᕆᔾᔪᑎᑦᓴᖏᓐᓄᑦ ᓂᐅᕐᕈᑎᖃᕐᕕᐅᒍᓐᓇᖅᑐᓄᓪᓗ. 
ᐱᕙᓪᓕᐊᔪᓕᕆᓂᖅ ᐊᒻᒪᓗ ᐊᑐᐃᓐᓇᐅᑎᑦᓯᓂᖅ ᐱᒻᒪᕆᐅᔪᓂᒃ ᐱᔨᑦᓯᕋᐅᑎᓂᒃ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᑎᖃᕐᖓᑕ ᓈᒻᒪᓈᖅᑐᓂᒃ ᐃᖏᕐᕋᔪᓕᕆᓂᕐᒧᑦ 
ᐱᓕᕆᔾᔪᑎᑕᖃᕆᐊᖃᕐᓂᖓᓄᑦ ᐊᒻᒪᓗ ᐱᑕᖃᕆᐊᖃᓪᓚᕆᑦᑐᓄᑦ ᓄᓇᓕᓐᓂ ᐱᖁᑎᕐᔪᐊᓄᑦ.

ᓯᕗᓕᖅᑏᑦ ᓇᓗᓇᐃᖅᓯᓚᐅᖅᑐᑦ ᐃᓚᐅᖃᑕᐅᓂᖅᓴᐅᓕᕆᐊᖃᕐᓂᖏᓐᓂᒃ ᒥᑭᓂᖅᓴᓂ,
ᐅᖓᓯᓐᓂᖅᓴᓂᓗ ᓄᓇᖃᖅᑳᖅᑐᒥᓃᓪᓗ ᓄᓇᖃᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᒻᒪᑦᓴᖃᑦᑕᓂᕐᒧᓪᓗ. ᐱᔪᓐᓇᕐᓂᖅᑖᖅᑲᑕ, ᒥᑭᓂᖅᓴᓃᑦᑐᑦ, ᐅᖓᓯᓐᓂᖅᓴᓃᑦᑐᓪᓗ
ᓄᓇᖃᖅᑳᖅᑐᒥᓃᓪᓗ ᐱᖓᓐᓇᖓᓂ ᐅᑭᐅᖅᑕᖅᑐᖓᓂᓗ ᑲᓇᑕᐅᑉ 
ᐱᕚᓪᓕᕈᑎᖃᒃᑲᓐᓂᕈᓐᓇᕋᔭᖅᑐᑦ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ ᐊᕕᑦᑐᖅᓯᒪᕕᖏᓐᓂ.ᒐᕙᒪᐃᑦ 

ᐋᖅᑭᑦᓱᐃᓯᒪᔪᑦ ᐅᕝᕙᓗ ᐋᖅᑭᑦᓱᐃᕙᓪᓕᐊᒻᒪᑕ ᓇᓗᓇᐃᔭᖅᓯᒪᔪᓂᒃ ᖃᓄᐃᓕᐅᕈᑕᐅᒋᐊᓕᓐᓂᒃ 
ᓇᒻᒥᓂᖅ ᐊᑐᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑎᓂᒃ ᑖᒃᑯᓄᖓ ᓄᓇᓕᓐᓄᑦ.

ᒪᑭᑕᑦᓯᐊᒃᑲᓐᓂᕈᓐᓇᖁᓪᓗᒋᑦ, ᒥᑭᓂᖅᓴᐅᔪᑦ, ᐅᖓᓯᑦᑐᒦᓐᓂᖅᓴᐅᔪᓪᓗ ᓄᓇᖃᖅᑳᖅᑐᒥᓃᓪᓗ
ᓄᓇᓖᑦ ᐱᖓᓐᓇᖓᓂ ᐅᑭᐅᖅᑕᖅᑐᖓᓂᓗ ᑲᓇᑕᐅᑉ ᐊᔾᔨᒌᖏᑦᑑᑎᓂᒃ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ, ᓈᒻᒪᑦᑐᓂᒃ ᐱᖁᑎᕐᔪᐊᖃᕆᐊᖃᖅᑐᑎᒃ ᐊᒻᒪᓗ
ᐃᓕᓐᓂᐊᖅᓯᒪᓗᑎᒃ, ᐱᔪᓐᓇᕐᓂᖃᑦᓯᐊᕐᓗᑎᓪᓗ ᐃᓄᖁᑎᖏᑦ.

ᓯᕗᓕᖅᑏᑦ ᐊᖏᖃᑎᒌᓚᐅᖅᑐᑦ ᑐᕌᒐᖃᕈᒪᓪᓗᑎᒃ, ᑕᖅᑭᒐᓚᐅᓂᐊᖅᑐᓂ, ᐱᓗᐊᙳᐊᖅᑐᓂᒃ 
ᒪᑭᑕᑦᓯᐊᓕᕈᑕᐅᒍᓐᓇᖅᑐᓂᒃ ᒥᑭᔫᑎᓄᑦ, ᐅᖓᓯᑦᑐᓃᑦᑐᓄᓪᓗ ᓄᓇᖃᖅᑳᖅᑐᒥᓃᑦ ᓄᓇᓕᖏᓐᓂ, 
ᐃᓚᒋᓕᐅᑎᓪᓗᒋᑦ:

 ᐃᒪᑦᓯᐊᕙᖃᕆᐊᖃᕐᓂᖅᓱᕈᖅᓯᒪᙱ ᑦᑐᓂᒃ,
 ᐃᓕᓐᓂᐊᖅᑐᓕᕆᓂᖅ ᒥᑭᔫᓂᖏᓐᓂᒃ ᐃᓕᓐᓂᐊᕐᓂᓖᑦ 12-ᒧᑦ,
 ᐊᑭᑐᓗᐊᙱ ᓂᖅᓴᓂᒃ ᓴᓗᒪᔪᓂᒃ ᐊᓯᖏᓐᓂᓪᓗ ᐆᒻᒪᖅᑯᑎᓕᐅᖃᑦᑕᕐᓂᖅ, ᐊᒻᒪᓗ
 ᐃᖏᕐᕋᔫᓕᕆᓂᖅ.

ᐃᓄᖃᕐᓂᖓᓄᑦ ᐱᔾᔪᑎᖃᕐᓂᖅ ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖓᓄᑦ

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᐃᓕᓴᖅᓯᔪᑦ ᐅᑭᐅᖅᑕᖅᑐᒥᐅᑦ ᐱᔾᔪᑕᐅᒻᒪᑕ ᑮᓇᒋᔭᐅᓪᓗᑎᒃ -
ᐃᓄᒋᔭᐅᓪᓗᑎᒃ - ᑲᓇᑕᐅᑉ ᐅᑭᐅᖅᑕᖅᑐᒥ ᓇᒻᒥᓂᖃᕐᓂᕋᕐᓂᖏᓐᓄᑦ.

ᐅᑭᐅᖅᑕᖅᑐᒥᐅᑦ ᑎᒍᒥᐊᖅᑎᐅᖏᓐᓇᓂᐊᖅᑲᑕ ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖏᓐᓄᑦ, 
ᐅᑭᐅᖅᑕᖅᑐᖅ ᒪᑭᑕᑦᓯᐊᖏᓐᓇᕈᓐᓇᖅᑐᓂᒃ ᓄᓇᓕᖃᕆᐊᓕᒃ. ᑲᓇᑕᒧᑦ ᑭᓯᐊᓂ 
ᐊᑲᐅᓈᖅᓯᒪᓂᐊᖅᑐᖅ ᐃᑲᔪᖅᑐᐃᓗᑎᒃ ᐅᑭᐅᖅᑕᖅᑐᒥᐅᑕᕐᓂᒃ ᐋᖅᑭᑦᓱᐃᕙᓪᓕᐊᑎᓪᓗᒋᑦ 
ᓄᓇᓕᓐᓂ ᓄᓇᒋᔭᐅᒍᓐᓇᕐᓗᑎᒃ ᐃᓅᓯᖃᑦᓯᐊᕐᕕᐅᒍᓐᓇᕐᓗᑎᒃ; ᐱᕕᖃᕐᕕᖃᑦᓯᐊᕈᓐᓇᕐᓗᑎᒃ 
ᐃᓕᓐᓂᐊᕈᓐᓇᕐᓗᑎᒃ, ᐱᓕᒻᒪᑦᓴᒍᓐᓇᕐᓗᑎᒃ ᐃᖅᑲᓇᐃᔭᕈᓐᓇᕐᓗᑎᓪᓗ; ᐊᒻᒪᓗ 
ᐱᕈᖅᓴᕕᐅᒍᓐᓇᕐᓗᑎᒃ ᐃᓚᒌᓄᑦ ᓈᒻᒪᓈᖅᑐᓂ, ᐊᑭᑐᓗᐊᙱ ᑦᑐᓂᓪᓗ ᐊᖏᕐᕋᕆᔭᐅᔪᓂ. 
ᑲᓇᑕᒥᐅᓕᒫᑦ ᐊᑐᐃᓐᓇᖃᕆᖃᕐᖓᑕ ᓈᒻᒪᑦᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᐱᔨᑦᓯᕋᐅᑎᓂᒃ.

ᓄᓇᖃᖅᑳᖅᑐᒥᓂᕐᓂᒃ ᐱᓕᕆᖃᑎᖃᖃᑦᑕᕐᓂᖅ

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᓱᓕ ᐊᖏᕈᑎᖃᖅᓯᒪᐃᓐᓇᖅᑐᑦᑐᑭᖏᓐᓂᒃ ᑐᕌᒐᖏᓐᓂᓪᓗ 
ᑲᓇᑕᒥ ᓯᕗᓕᖅᑏᑦ ᑲᑎᒪᖃᑎᖃᓚᐅᖅᓯᒪᑎᓪᓗᒋᑦ ᓄᓇᖃᖅᑳᖅᑐᒥᓃᑦ ᓯᕗᓕᖅᑎᖏᓐᓂᒃ 
ᓄᕕᐱᕆ 2005-ᒥᐊᑐᐃᓐᓇᕈᖅᑎᑦᓯᒋᐊᕈᒪᓪᓗᑎᒃ ᐃᓅᓯᖃᑦᓯᐊᕐᓂᐅᒍᓐᓇᖅᑐᓂᒃ 
ᓄᓇᖃᖅᑳᖅᑐᒥᓂᕐᓄᑦ ᑲᓇᑕᒥ ᐊᓯᖏᓐᓄᓪᓗ ᑲᓇᑕᒥᐅᓄᑦ, ᐱᓗᐊᖅᑐᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, ᐃᓪᓗᓕᕆᓂᕐᒧᑦ ᐊᒻᒪᓗ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ.

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᑐᓴᕈᒥᓇᒋᔭᖃᖅᑐᑦ ᐃᑲᔪᖅᑐᐃᓪᓗᑎᓪᓗ ᐅᖃᐅᓯᐅᕋᑖᓚᐅᖅᑐᒥᒃ 
ᒐᕙᒪᑐᖃᒃᑯᑦ ᓇᓗᓇᐃᖅᓯᒪᓗᑎᒃ ᓄᓇᑖᕋᓱᐊᕐᓂᕐᒧᑦ ᐊᖏᕈᑎᖃᖅᐸᓪᓕᐊᓂᕐᒧᑦ ᐊᑐᐊᒐᕐᓂᒃ 
ᐊᖏᕈᑎᖃᖅᑐᑎᓪᓗ ᐊᑦᓱᕉᑎᖃᕐᓂᐊᓂᕐᒧᑦ ᓄᓇᖃᖅᑖᖅᑐᒥᓂᕐᓂᒃ ᐊᓪᓚᓂᒃ ᒐᕙᒪᑐᖃᒃᑯᓂᓪᓗ 
ᑭᖑᓗᐊᖅᓯᒪᙱ ᓪᓗᑎᒃ ᐊᖏᕈᑕᐅᕙᓪᓕᐊᒍᓐᓇᖁᓪᓗᒋᑦ ᓱᓕ ᐊᖏᕈᑕᐅᓯᒪᙱ ᑦᑐᑦ 
ᓄᓇᑖᕋᓱᐊᕈᑎᐅᔪᑦ. ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᐊᔭᐅᖅᑐᐃᒋᐊᖅᑐᑦ ᒐᕙᒪᑐᖃᒃᑯᓐᓂᒃ 
ᓇᓗᓇᐃᖅᓯᒋᐊᖁᓪᓗᒋᑦ ᖃᓄᖅ ᐱᓕᕆᖃᑎᖃᕐᓂᐊᓂᕐᒧᑦ ᖃᓪᓗᓈᓂ ᐅᑭᐅᖅᑕᖅᑐᒥᓗ 
ᐊᕕᑦᑐᖅᓯᒪᕕᐅᔪᓂᒃ ᐊᒻᒪᓗ ᓄᓇᖃᖅᑳᖅᑐᒥᓃᑦᑲᑐᔾᔨᖃᑎᒌᖏᓐᓂᒃᕿᓚᒥᐅᔪᒃᑯᑦ 
ᐋᖅᑭᑦᑕᐅᕙᓪᓕᐊᖁᓪᓗᒋᑦ ᐃᓘᓐᓇᑎᒃ ᐱᔭᕇᖅᑕᐅᓯᒪᙱ ᑦᑐᑦ ᓄᓇᑖᕋᓱᐊᕈᑎᐅᔪᑦ, 
ᐃᓚᒋᓕᐅᑎᓪᓗᒋᑦ ᐊᑕᖏᖅᑐᓂᒃ ᓄᓇᑖᕋᓱᐊᕐᓂᕐᒧᑦ ᐊᖏᖃᑎᒌᒍᑎᑦᓴᐃᑦ.

ᓯᕗᓕᖅᑏᑦᓱᓕᔪᖅᓴᖅᑐᑦ ᐊᑐᓕᖅᑎᑕᐅᒋᐊᖃᕐᓂᖏᑦ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑏᑦ 
ᐱᒻᒪᕆᐅᓂᖃᕐᖓᑕ ᐊᑯᓂᐅᔪᒧᑦ ᑲᔪᓯᓂᖃᑦᓯᐊᖏᓐᓇᕈᓐᓇᖁᓪᓗᒋᑦ. ᐊᑕᖏᖅᑐᓂᒃ 
ᓄᓇᑖᓄᖅᓯᒪᓂᕐᒧᑦ ᐊᖏᕈᑎᑕᖃᐅᖅᑐᓂ, ᓲᕐᓗ ᔫᑳᓐᒥ ᓄᓇᕗᒻᒥᓗ, ᓯᕗᓕᖅᑏᑦ 
ᐊᔭᐅᖅᑐᐃᒋᐊᖅᑐᑦ ᑲᓇᑕᒥᒃ ᕿᓚᒥᑲᐅᑎᒋ ᐱᒋᐊᖁᓪᓗᒋᑦ ᐊᑕᖏᕐᓗᒋᑦ 
ᐊᑐᓕᖅᑎᑦᓯᕙᓪᓕᐊᖁᓪᓗᒋᑦ ᐊᖏᖃᑎᒌᒍᑕᐅᓯᒪᔪᓂᒃ.

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᓱᓕ ᑕᐅᖅᓰᒍᑎᖃᖃᑦᑕᕈᒪᔪᑦ ᐱᓕᕆᔾᔪᓯᐅᑦᓯᐊᓂᖅᐹᓂᒃ 
ᐋᖅᑭᑦᓱᐃᕙᓪᓕᐊᓂᕐᒧᑦ ᐊᑐᓕᖅᑎᑦᓯᕙᓪᓕᐊᓂᕐᒧᓪᓗ ᐱᒋᐊᖅᑎᑕᐅᓯᒪᔪᓂᒃ 
ᑐᓴᕆᐊᕐᕕᖃᖃᑦᑕᓂᕐᒧᑦ ᓄᓇᖃᖅᑳᖅᑐᒥᓃᑦ ᒐᕙᒪᖏᓐᓂ ᓄᓇᓕᖏᓐᓂᓪᓗ ᐊᑐᓂᑦ 
ᐊᕕᑦᑐᖅᓯᒪᕕᖏᓐᓂ.

ᓯᓚᐅᑉ ᐊᓯᔾᔨᐸᓪᓕᐊᓂᖓ

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᒻᒪᕆᐊᓘᓂᖃᕐᖓᑦ ᑐᐊᕕᕐᓇᖅᑑᓕᖅᑐᓂᓗ ᐊᑲᐅᙱ ᓕᐅᕈᑕᐅᓂᖓ 
ᐊᑦᑐᐃᓂᖃᖅᐸᓪᓕᐊᓪᓗᓂ ᐊᕕᑦᑐᖅᓯᒪᕕᐅᔪᓕᒫᓂᒃ. ᑲᑐᔾᔨᖃᑎᒌᒋᐊᖃᕐᓂᖅ ᐱᓗᐊᙳᐊᕐᓂᐅᕗᖅ 
ᐊᑑᑎᖃᑦᓯᐊᖅᑐᓂᒃ ᓱᖏᐅᑎᕙᓪᓕᐊᒍᓐᓇᓂᑦᑎᓐᓄᑦ ᐊᕕᑦᑐᖅᓯᒪᕕᐅᔪᓂ ᐊᑦᑐᐃᓂᐅᕙᓪᓕᐊᔪᓄᑦ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᓯᕗᓕᖅᑏᑦ ᐊᖏᕈᑎᖃᖅᓯᒪᔪᑦ ᖃᓄᐃᓕᒋᐊᕈᑎᖃᕐᓂᐊᓂᕐᒧᑦ 
ᐱᔪᓐᓃᖅᐹᓪᓕᖁᓪᓗᒍ ᓱᖏᐅᑎᕙᓪᓕᐊᒍᓐᓇᖁᓪᓗᒋᓪᓗ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦᐊᑐᓂᑦ 
ᐊᕕᑦᑐᖅᓯᒪᕕᖏᓐᓂ ᐊᒻᒪᓗ ᑐᑭᒧᐊᖃᑎᒌᖃᑦᑕᕐᓂᐊᕐᓗᑎᒃ ᖃᓄᐃᓕᐅᕆᐊᕈᑎᒋᓯᒪᔭᒥᓂᒃ.

ᓯᕗᓕᖅᑏᑦ ᑎᓕᓯᔪᑦ ᒥᓂᔅᑕᖏᓐᓂᒃ ᐃᖏᕐᕋᔪᓕᕆᓂᕐᒧᑦ ᐋᖅᑭᑦᓱᐃᖁᓪᓗᒋᑦ ᖃᓄᖅᑑᕈᑎᓂᒃ 
ᐊᑐᓕᖅᑎᑕᐅᒍᓐᓇᖁᓪᓗᒍ ᐊᖅᑯᑎᑯᑖᓂᒃ ᓴᓗᒪᓂᖅᓴᓂᒃ ᐅᖅᓱᐊᓗᑦᑖᕐᕕᐅᒍᓐᓇᖅᑐᓂᒃ ᑲᓇᑕᒥ 
ᐊᖅᑯᑎᑯᑖᖏᓐᓂ (#1) ᐊᒻᒪᓗ ᔭᓗᕼᐊᑦ (#16).

ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᐊᖏᖃᑎᒌᑦᑐᑦ ᖃᐅᔨᓴᕆᐊᕈᒪᓪᓗᑎᒃ ᐊᕕᑦᑐᖅᓯᒪᕕᐅᔪᑦ 
ᐱᓕᕆᔾᔪᓯᖏᓐᓂᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᓚᒋᓕᐅᑎᓯᒪᓗᒋᑦᐱᕙᓪᓕᐊᑎᑦᓯᓂᖅ 
ᓇᓕᒧᒌᑦᑐᓂᒃ ᐊᑐᐊᒐᕐᓂᒃ ᖃᐅᔨᓴᖅᑕᐅᖃᑦᑕᕐᓂᖏᓐᓄᑦᓯᓚᕐᔪᐊᒧᑦ ᐅᔅᓯᒃᓯᕙᓪᓕᐊᒍᑕᐅᔪᑦ 

ᐃᓯᐊᕿᔪᑦ, ᓯᕗᓕᖅᑏᑦ ᐊᖏᖃᑎᒌᑦᑐᑦ ᐱᕚᓪᓕᖅᑎᑕᐅᖁᓪᓗᒋᑦᑐᑭᒧᐊᖅᑎᑕᐅᒋᐊᕐᓗᑎᓪᓗ 
ᖃᐅᔨᓴᖅᑐᓕᕆᓂᖅᖃᓄᐃᓕᒋᐊᕈᑎᖃᖅᐸᓪᓕᐊᓂᕐᓗ ᓱᖏᐅᑎᕙᓪᓕᐊᓂᕐᒧᑦ ᐊᒻᒪᓗ
ᐃᑲᔪᖅᑐᐃᓂᖅ ᓴᓗᒪᓂᖅᓴᓂᒃ ᐅᖅᓱᐊᓗᓐᓂᒃ ᖃᐅᔨᓴᖃᑦᑕᓂᕐᒧᑦ, ᓴᓇᖃᑦᑕᓂᕐᒧᑦ 
ᐊᑐᖃᑦᑕᓂᕐᒧᓪᓗ.

ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᖅ, ᓯᕗᓕᖅᑏᑦ
ᑲᑎᒪᒋᐊᒃᑲᓐᓂᓛᖅᑐᑦ ᕚᓐᑰᕙᒥ ᐊᕐᕌᒍᒥ ᓄᑖᒥ. ᐱᖓᓐᓇᕐᒥᐅᑦ ᐊᕕᑦᑐᖅᓯᒪᕕᖏᑦ 
ᐱᕚᓪᓕᖅᑎᑦᓯᒋᐊᓛᖅᑐᑦ ᑲᑐᔾᔨᖃᑎᒌᒍᑕᐅᕙᒌᖅᑐᓂᒃ, ᐱᒋᐊᖅᑎᑕᐅᓯᒪᔪᓂᒃ ᖃᐅᔨᒪᓂᐅᔪᓂᓪᓗ, 
ᕿᓚᒥᑲᐅᑎᒋ ᖃᓄᐃᓕᒋᐊᕈᑎᖃᕈᒪᓪᓗᑎᒃ ᑲᑐᔾᔨᖃᑎᒌᒍᑎᖃᕐᓗᑎᓪᓗ ᐅᑯᓂᖓ:

 ᐱᕙᓪᓕᐊᑎᑦᓯᓂᕐᒧᑦ ᐱᔪᓐᓇᕐᓂᖃᕐᓂᖏᓐᓂᒃ ᓇᓕᒧᒌᑎᑦᓯᓕᕐᓂᕐᒧᑦ ᓱᖏᐅᑎᕙᓪᓕᐊᓂᕐᒧᑦ 
ᒐᕙᒪᒃᑯᑦ ᐃᓱᒪᓕᐅᕈᑎᖃᖃᑦᑕᕐᓂᖏᓐᓄᑦ;

 ᓴᙱ ᓕᖅᐹᓪᓕᖅᑎᑦᓯᓗᑎᒃ ᐱᓕᕆᖃᑎᖃᕐᓂᖅᓴᐅᓗᑎᓪᓗ ᐱᑕᖃᖅᐸᒌᖅᑐᓂᒃ 
ᖃᐅᔨᓴᖅᑐᓕᕆᓂᕐᒧᑦ ᑲᑐᔾᔨᖃᑎᒌᓐᓂᐅᕙᑦᑐᓂᒃ;

 ᑕᐅᖅᓰᒍᑎᖃᖅᐸᓪᓗᑎᒃ ᑐᑭᒧᐊᖅᑎᑦᓯᕙᓪᓗᑎᓪᓗ ᖃᐅᔨᓴᖅᑐᓕᕆᓂᕐᒥᒃ ᓂᕐᔪᑎᓂᒃ 
ᓄᖑᓗᐊᑦᑎᑦᓯᑦᑕᐃᓕᒪᓂᕐᒧᑦ; ᐊᒻᒪᓗ

 ᖃᐅᔨᓴᖅᑕᐅᓗᑎᒃ ᐊᑭᒋᒐᔭᖅᑕᖏᑦ ᐱᕕᖃᕈᑕᐅᒍᓐᓇᖅᑐᓪᓗ ᑐᕌᖓᓂᖃᖅᑐᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᕐᒧᑦ.

ᐃᓅᓯᖃᑦᓯᐊᕐᓂᖅ

ᐋᓐᓂᐊᖃᕐᓂᕐᒧᑦ ᐋᓐᓂᐊᑦ ᐊᕝᕙᖓᑕ ᐅᖓᑖᓄᑦ ᑐᖁᕋᕈᑕᐅᕙᒻᒪᑕᑲᓇᑕᒥ, 
ᐱᔾᔪᑎᖃᕐᓂᕋᖅᑕᐅᔪᑦ ᐅᓪᓗᑕᒫᑦ ᐅᓗᕆᐊᓇᕈᑕᐅᒍᓐᓇᖅᑐᓄᑦ, ᐃᓚᒋᓕᐅᑎᓪᓗᒋᑦ ᑎᒥᒥᒍᑦ 
ᕿᑲᓗᐊᖅᐸᑦᑐᑦ, ᓂᕿᑦᓯᐊᕙᓐᓂᒃ ᓂᕆᖃᑦᑕᖏᓐᓂᖅ, ᓯᒡᒐᓕᐊᖅᑐᖃᑦᑕᕐᓂᖅ, ᐊᒻᒪᓗ 
ᐊᕙᑎᑦᑎᓐᓂᒃ ᐃᓕᖅᑯᓯᑦᑎᓐᓂᓗ ᐱᔾᔪᑕᐅᔪᑦ ᐊᑦᑐᐃᓂᖃᖅᐸᑦᑐᑦ ᓇᒻᒥᓂᖅ ᐃᓅᓯᕆᔭᐅᔪᓂ 
ᐱᐅᓯᖏᓐᓄᑦ. ᐱᖓᓐᓇᕐᒥᐅᑦ ᓯᕗᓕᖅᑏᑦᐊᖏᕈᑎᖃᖅᓯᒪᔪᑦ ᐊᑦᓱᕉᑎᖃᕆᐊᖃᕐᓂᖅ
ᓴᖅᑭᔮᖅᑎᑦᓯᒋᐊᕆᐊᖃᕐᓂᕐᒥᒃ ᐃᓅᓯᖃᑦᓯᐊᕐᓂᒃᑯᑦ ᐃᖃᐃᓕᓴᖃᑦᑕᕐᓗᑎᒃᐃᓅᓯᖃᕆᐊᖃᕐᓂᕐᒥᒃ 
ᐃᓄᖁᑎᖏᑦ. 

ᐊᕐᕌᓂ, ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᓴᖅᑭᖅᓯᓚᐅᖅᓯᒪᔪᑦ ᐱᖓᓐᓇᕐᒥᐅᑦ ᐅᑭᐅᖅᑕᖅᑐᒥᐅᓪᓗ 
ᑲᓇᑕᒥ ᑲᑐᔾᔨᖃᑎᒌᒍᑎᖏᑦ ᐃᓅᓯᖃᑦᓯᐊᕐᓂᕐᒧᑦ, ᐱᔭᕆᐊᑭᓪᓕᖅᑎᕆᔩᑦ 
ᑕᐅᖅᓰᒍᑎᖃᖃᑦᑕᕐᓂᐊᕐᓗᑎᒃ ᐱᓕᕆᔾᔪᓯᑦᓯᐊᖑᓂᖅᐹᓂᒃ ᐱᓕᕆᔾᔪᑎᑦᓴᓂᓪᓗ, 
ᐊᑑᑎᒋᑦᓯᐊᕋᓱᐊᕐᓗᒍ ᑲᑐᔾᔨᖃᑎᒌᑦᓯᐊᖃᑦᑕᕐᓂᖅ, ᓇᓗᓇᐃᔭᖃᑦᑕᕐᓗᒋᑦ ᐱᑕᖃᙱ ᓗᐊᖅᑐᑦ, 
ᖃᐅᔨᒐᓱᐊᖅᐸᓪᓗᑎᒃ ᑲᑐᔾᔨᖃᑕᐅᓗᑎᒃ ᐱᓕᕆᐊᖑᒍᓐᓇᖅᑐᓂᒃ, ᐊᑑᑎᖃᑦᓯᐊᕋᓱᐊᖅᐸᓪᓗᑎᓪᓗ 
ᐱᓕᕆᐊᓂᒃ ᐱᒋᐊᖅᑎᑕᐅᓯᒪᔪᓂᓪᓗ ᐱᑕᖃᖅᐸᒌᖅᑐᓂᒃ.

ᐱᖓᓐᓇᕐᒥᐅᑦ ᓯᕗᓕᖅᑏᑦ ᑎᓕᓯᔪᑦᐱᖓᓐᓇᕐᒥᐅᑦ ᐅᑭᐅᖅᑕᖅᑐᒥᐅᓪᓗ ᑲᓇᑕᒥ 
ᑲᑐᔾᔨᖃᑎᒌᓐᓂᖅ ᐃᓅᓯᖃᑦᓯᐊᖅᑐᓕᕆᓂᕐᒧᑦ ᐋᖅᑭᑦᓱᐃᖁᓪᓗᒋᑦ ᐊᕐᕌᒍᓄᑦ ᐱᖓᓱᓄᑦ 
ᐸᕐᓇᐅᑎᒥᒃ ᓴᖅᑭᖅᑎᑕᐅᒋᐊᖁᓪᓗᒋᑦ ᐱᒻᒪᕆᐅᓂᖓ ᑎᒥᒥᒍᑦ ᐃᖃᐃᓕᓴᖃᑦᑕᕆᐊᖃᕐᓂᖅ 

ᐃᓅᓯᖃᑦᓯᐊᕋᓱᐊᕆᐊᖃᕐᓂᕐᓗ ᐃᓚᒋᓕᐅᔾᔭᐅᖃᑦᑕᕐᓗᓂ ᐊᒥᓱᓄᑦ ᑐᓴᐅᒪᔭᐅᕙᑦᑐᓄᑦ ᓲᕐᓗ 
2008 ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂ, 2008 ᑲᓇᑕᒥ ᒥᐊᓕᒐᐃᓪᓗ ᓄᓇᖓᓂ 
ᓄᓇᖃᖅᑖᖅᑐᒥᓃᑦ ᐱᙳᐊᕕᔾᔪᐊᖅᑐᓂ ᐊᒻᒪᓗ 2010 ᓄᓇᕐᔪᐊᒥ ᐱᙳᐊᕕᔾᔪᐊᖅᑐᓂ ᐊᒻᒪᓗ 
ᑎᒥᒥᒍᑦ ᐊᔪᕈᑎᓕᓐᓄᑦ ᐅᑭᐅᒃᑯᑦ ᐱᙳᐊᕕᔾᔪᐊᖅᑐᓂ ᕚᓐᑰᕙᒥ.

ᓯᕗᓕᖅᑏᑦ ᐊᖏᕈᑎᖃᖅᓯᒪᔪᑦ ᐱᓕᕆᖃᑎᖃᕐᓂᐊᓂᕐᒥᒃ ᐳᕆᑎᔅ ᑲᓚᒻᐱᐊᒥᒃ 
ᐱᕚᓪᓕᕈᑎᖃᕋᓱᐊᖁᓪᓗᒋᑦ ᓴᖅᑭᔮᖅᑎᑦᓯᒋᐊᕈᓐᓇᓂᕐᒥᒃ ᐃᓕᖅᑯᓯᕆᔭᐅᔪᓂᒃ 
ᐱᕙᓪᓕᐊᔪᓕᕆᓂᕐᒧᓪᓗ ᑲᑐᔾᔨᖃᑎᒌᒍᑎᖃᕐᓗᑎᒃ 2010 ᓄᓇᕐᔪᐊᒥᐅᑦ 
ᐱᙳᐊᕕᔾᔪᐊᕆᐊᖅᑐᖅᓯᒪᑎᓪᓗᒋᑦ.

2008 ᐱᖓᓐᓇᕐᒥᐅᑦ ᓯᕗᓕᖅᑏᑦ ᑲᑎᒪᓛᕐᓂᖓᑦ

ᓯᕗᓕᖅᑎ ᑳᓪᕗᑦ ᐅᖃᐅᓯᖃᖅᑕᐅᔪᖅ ᑭᖑᓪᓕᕐᒥ 2008 ᐱᖓᓐᓇᕐᒥᐅᑦ ᓯᕗᓕᖅᑏᑦ ᑲᑎᒪᓛᕐᖓᑕ 
ᒪᐃ 28-ᒥᒃ 30-ᒧᑦ, 2008,ᓴᔅᑳᑦᓱᐊᓐᒥ.

ᐱᓕᕆᖃᑎᒌᑉᐸᓪᓕᐊᓂᖏᓐᓇᕐᓂᖏᓐᓄᑦ ᐃᓚᒋᔭᐅᓗᓂ ᐱᖓᓐᓇᕐᒥᐅᑦ ᓯᕗᓕᖅᑏᑦ ᐊᒻᒪᓗ 
ᐱᖓᓐᓇᕐᒥᐅᑦ ᒥᐊᓕᒐᐃᑦ ᓄᓇᖓᓂ ᒪᓕᒐᓕᐅᖅᑏᑦ, ᒪᓕᒐᓕᐅᖅᑏᑦ ᒥᐊᓕᒐᐃᑦ ᓄᓇᖓᓂ 
ᐊᕕᑦᑐᖅᓯᒪᕕᖏᓐᓄᑦ ᑲᑐᔾᔨᖃᑎᒌᖏᑦ ᖃᐃᖅᑯᔭᐅᓯᒪᓛᖅᑐᑦ ᐱᖓᓐᓇᕐᒥᐅᑦ ᓯᕗᓕᖅᑏᑦ 
ᑲᑎᒪᓂᖓᓄᑦ ᐊᕐᕌᒎᒃ ᒪᕐᕉᒃ ᓈᒐᐃᑉᐸᑎᒃ.

ᑐᑭᓯᒋᐊᒃᑲᓐᓂᕈᒪᒍᕕᑦ:

ᑭᐅᕋᓐ ᖃᑉᓗᓇ
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ, ᓯᕗᓕᖅᑎᐅᑉ ᐊᓪᓚᕝᕕᖓ
ᓄᓇᕗᑦ ᒐᕙᒪᖓ
867-975-5059


